
				এই পৃষ্ঠাটোৰ বৈধকৰণ হৈছে
৪৫ অ]
২০৯
শ্ৰীশ্ৰীশঙ্কৰদেৱ-মাধৱদেৱ চৰিত





কিয়নো মতিলা   হা ডেকা-গিৰি
 কোৱা কথা বেলি যায়।

শঙ্কৰে বোলন্ত   একবাৰ ৰাম
 বােল, আৰ কাম নায় ॥২৪৷৷

সিয়ে বােলে অঃ!   কুটনি এৰিয়া
 কোৱা কিবা আছে কাম।

শঙ্কৰে বোলন্ত   আন কাম নাই
 আখৰেক বােলা ৰাম ॥২৫৷৷

এইটো তােমাৰ   সকলে কালৰ

  কুটনি কৰন্তে গৈল।

হেৰ ডেকাগিৰি   কোৱা শীঘ্ৰ কৰি
 মাতিলা কিয় কি ভৈল ॥২৬৷৷

শুনিয়া শঙ্কৰে   বোলে আৰবাৰ
 ৰাম বােল একবাৰ।

আন কাম নাই  ক্রোধে আছে চাই
 নমাতয় সিটো আৰ ॥২৭৷৷

একো মতে ৰাম   বােলাইবে নপাৰি
 পাছে হাসি তুলিলন্ত।

আন কাম নাই   পাত এক তাৰ
 কাটি আনা বুলিলন্ত ॥২৮৷৷

শুনি সিটোজনে   কাটিয়া তেখনে
 আনি দিল পাত তাৰ ।

